
INTERNACIONAL

A Constitucidon Europea e o medo a cidadania

Description

A Conferencia Intergobernamental da UE, que comezou o 4 de outubro en Roma, €, probablemente, unha das
conferencias mais importantes para o futuro de Europa dende a Paz de Westfalia de 1648, que formou a base do sistema
internacional contemporaneo. A conferencia ten o obxectivo de elaborar unha Constitucién para a UE, que, por vez
primeira, organice e regulamente formalmente o funcionamento total da Unién e a convivencia dos cidadans europeos. As
discusions baséanse no borrador da "Convencion sobre o futuro de Europa” baixo a presidencia do politico conservador
francés, Valery Giscard D’Estaing. Ainda que o borrador € mais elaborado do que se previa, contén puntos febles
fundamentais. Sen embargo, as discusions entre os gobernos non semellan tomar en consideracion estes puntos.

Os puntos febles aparecen en tédalas partes do borrador: na politica econdmica e monetaria, na politica exterior e no
funcionamento institucional. Pero os mais basicos se atopan nas partes que regulamentan a participacién e o poder en
xeral dos cidadans.

Xa o proceso de nacemento en por si sufre de fallas democraticas: a Conferencia Intergobernamental que decidira a
Constitucion non ten lexitimacion democratica de abondo, xa que so representa s gobernos dos paises membros e non a
totalidade dos cidadans de Europa. Por exemplo, Espafia participa soamente como goberno composto por membros dun
mesmo partido, asi que non representa nin a totalidade da opinién publica espafiola nin & gran maioria da poboacion
nalgunhas autonomias. ¢,Quen a€“pofiamos por casoa£€" representa a Catalunya ou Euskadi?

En principio, isto non seria necesariamente unha falla democratica se a Conferencia Intergobernamental discutise un
tratado internacional, noutras verbas, un tratado entre gobernos. De tédolos xeitos, o goberno espafiol representa no
estranxeiro a Espafa. Sen embargo, unha Constitucién Europea non € un simple tratado internacional, sendn un tratado
gue crea unha entidade supranacional para que sexa a base da vida politica, social, econémica e cultural de Europa.
Daquela, unha Constitucion debe ser un tratado entre os cudadans. Isto significa que nunha conferencia que decida sobre
unha Constitucion Europea tédolos cidadans deberian estar representados. Daquela, a eleccion dos membros da
conferencia teria sido o (inico camifio para garanti-la lexitimacion democratica e, logo, 0 nacemento da Constitucion.

Estas fallas democréticas no proceso de nacemento reflictense no contido do borrador e, moi probablemente, da propia
Constitucion. Existen dous campos de problemas fundamentais: en primeiro lugar, as eleccions e, en segundo lugar, o
poder dos elixidos.

Segundo o borrador, os cidadans europeos poden votar directamente soamente 6s deputados do Parlamento Europeo,
mentres que 0s outros érganos importantes, o Consello da Unién Europea e a Comisién, non son elixidos. No caso do
Consello, que semella agora unha Camara Alta ou Federal nun sistema parlamentario, os &€cedeputadoséa€e non son
representantes dos estados membros (nin das rexidns), como ocorre no Senado dos EEUU, sendn representantes dos
gobernos dos estados membros, asi que postden soamente unha lexitimacion democratica indirecta. A Comision, que é
executivo de facto da UE, non posue sequera esta lexitimacion. A Unica lexitimacion que ten € a aprobacién por parte do
Parlamento, que, sen embargo, non pode elixir entre candidatos diferentes. Mellor dito, € unha lexitimacion que ten o nivel
democrético das a€celistaxes Unicasé€e dos sistemas politicos do pasado.

Ademais, como se aclara nun artigo da revista alemana Der Spiegel, os votos de cidadans en diferentes paises membros
tefien distinto valor: por exemplo, un eurodeputado irlandés representa 285.000 cidadéns irlandeses, mentres que un
eurodeputado espafiol representa 730.000 cidadans espafiois, é dicir, que un voto dun habitante de Vigo vale menos ca
metade do voto dun habitante de Limerick.

Page 1
Para comprender o Mundo desde aqui, para proxectar a Galicia no contexto internacional


http://european-convention.eu.int/docs/Treaty/cv00850.es03.pdf
http://european-convention.eu.int/bienvenue.asp?lang=ES

IGADI / INSTITUTO GALEGO DE ANALISE E DOCUMENTACI6ON INTERNACIONAL
www.IGADI.gal - Rua Luis Braille, 40 (Pontevedra) - Tel. +34 986 843 436 / +34 600 30 90 66 - info@igadi.gal

Sen embargo, o mais problematico é que son os dous 6rganos con menor lexitimacion os que tefien o0 maximo poder: a
Comisién ten &€ aparte da posibilidade dunha iniciativa popular &€“ o Unico dereito de iniciativa, ou sexa, soamente a
Comisién pode promover leis. Desta maneira, o Parlamento é privado dun dos dereitos lexislativo mais basicos 4€" o
dereito de iniciativa. Ademais, o Consello ten que aprobar tédalas leis aprobadas polo Parlamento, o que equivale a unveto
do Consello no proceso de lexislacion.

Para rematar, os membros da Conferencia Intergobernamental non esixen a ratificacion da Constituciéon nun referendo
popular. Ainda que en certos paises, entre eles Espafia, se celebraran referendos para ratifica-la Constituciéon, noutros,
como Alemafia, s6 os parlamentos nacionais deberan ratificala.

En resumidas contas, a falla democratica da Constitucion Europea é evidente xa no seu proceso de nacemento, no seu
probable contido e no seu xeito de ratificacion: os pais da Constitucion deben ter verdadeiro medo a xente. Daquela,
soamente podemos agardar que non se esquezan de inclui-la Carta dos Dereitos Fundamentais, debido as suas intensivas
discusiéns sobre asuntos tan importantes como a incorporacién no preambulo dunha referencia 6 cristianismo.

